
ქალაქ ბათუმის მუნიციპალიტეტის საკრებულოს 

დადგენილება №--- 

------- ოქტომბერი 2026 წელი                                                                ქალაქი ბათუმი 

„თვითმმართველი ქალაქის - ბათუმის ტერიტორიაზე პარკირების საერთო 

ადგილებით და პარკირების სპეციალური ადგილებით სარგებლობისათვის 

საფასურის დადგენის შესახებ“ თვითმმართველი ქალაქის – ბათუმის საკრებულოს 

2013 წლის 28 თებერვლის №4 დადგენილებაში  ცვლილების შეტანის თაობაზე 

 საქართველოს ორგანული კანონის „ადგილობრივი თვითმმართველობის 

კოდექსი“ 61-ე მუხლის მე-2 პუნქტისა და „ნორმატიული აქტების შესახებ“ 

საქართველოს ორგანული კანონის მე-20 მუხლის მე-4 პუნქტის შესაბამისად, ქალაქ 

ბათუმის მუნიციპალიტეტის საკრებულო ადგენს: 

 

მუხლი 1 

 „თვითმმართველი ქალაქის - ბათუმის ტერიტორიაზე პარკირების საერთო 

ადგილებით და პარკირების სპეციალური ადგილებით სარგებლობისათვის საფასურის 

დადგენის შესახებ“ თვითმმართველი ქალაქის – ბათუმის საკრებულოს 2013 წლის 28 

თებერვლის №4 დადგენილებაში (გამოქვეყნების წყარო: საქართველოს 

საკანონმდებლო მაცნე, www.matsne.gov.ge, გამოქვეყნების თარიღი: 06/03/2013, 

სარეგისტრაციო კოდი: 010250020.35.132.016155) შეტანილი იქნას ცვლილება და 

დადგენილებას მე-9 პუნქტის შემდეგ დაემატოს შემდეგი შინაარსის 91 პუნქტი: 

„91. შეზღუდული შესაძლებლობების მქონე პირის მართვის ქვეშ არსებული 

ავტოამანქანა ან შეზღუდული შესაძლებლობის მქონე პირის გადამყვანი ავტომანქანა 

გათავისუფლდეს პარკირების საფასურის გადახდისგან მხოლოდ შეზღუდული 

შესაძლებლობის მქონე პირთათვის განკუთვნილ პარკირების ადგილზე 

პარკირებისას.“. 

მუხლი 2 

 დადგენილება ამოქმედდეს 2027 წლის 1 იანვრიდან. 

 

ქალაქ ბათუმის მუნიციპალიტეტის 

საკრებულოს თავმჯდომარე        ივანე მაისურაძე 

 

 



განმარტებითი ბარათი 

„თვითმმართველი ქალაქის - ბათუმის ტერიტორიაზე პარკირების საერთო 

ადგილებით და პარკირების სპეციალური ადგილებით სარგებლობისათვის 

საფასურის დადგენის შესახებ“ თვითმმართველი ქალაქის – ბათუმის საკრებულოს 

2013 წლის 28 თებერვლის №4 დადგენილებაში  ცვლილების შეტანის თაობაზე“ ქალაქ 

ბათუმის მუნიციპალიტეტის საკრებულოს დადგენილების პროექტზე 

ა) ზოგადი ინფორმაცია პროექტის შესახებ 

ა.ა) ნორმატიული აქტის პროექტის მიღების მიზეზი, მისი დამახასიათებელი 

ძირითადი ნიშნები და პროექტის მიღებით გამოწვეული შედეგების საფინანსო-

ეკონომიკური გაანგარიშება: 

ნორმატიული აქტის პროექტის მიღების მიზეზია შემდეგი სამართლებრივი და 

ფაქტობრივი გარემობები: საქართველოს ორგანული კანონის „ადგილობრივი 

თვითმმართველობის კოდექსი“ მე-16 მუხლის მე-2 პუნქტის „კ“ ქვეპუნქტის თანახმად, 

მუნიციპალიტეტის უფლებამოსილებას მიეკუთვნება ავტოსატრანსპორტო 

საშუალებების პარკირების ადგილებით უზრუნველყოფა და დგომის/გაჩერების 

წესების რეგულირება. თვითმმართველი ქალაქის – ბათუმის საკრებულოს 2010 წლის 

15 ოქტომბრის №25 დადგენილებით დადგენილია ბათუმის ტერიტორიაზე 

ავტომანქანების პარკირების მარეგულირებელი ნორმების – ავტომანქანების 

პარკირების ადგილების განსაზღვრისა და ავტომანქანების პარკირების წესები. თუმცა 

წესები სრულად არ ასახავს შეზღუდული შესაძლებლობის მქონე პირების მიერ 

მათთვის განკუთვნილი პარკირების ადგილის გამოყენების წესს, ხოლო 

„თვითმმართველი ქალაქის - ბათუმის ტერიტორიაზე პარკირების საერთო 

ადგილებით და პარკირების სპეციალური ადგილებით სარგებლობისათვის საფასურის 

დადგენის შესახებ“ თვითმმართველი ქალაქის  ბათუმის საკრებულოს 2013 წლის 28 

თებერვლის დადგენილება არ ითვალისწინებს შეზღუდული შესაძლებლობის მქონე 

პირთა მართვის ქვეშ მყოფი ან მათი გადამყვანი ავტომანქანის პარკირების 

საფასურისაგან გათავისუფლებას. დღეის მდგომარეობით ამ საკითხები უკეთ 

მოწესრიგების მიზნით, კერძოდ, რათა არ მოხდეს შესაბამისი საფუძვლის გარეშე 

შეზღუდული შესაძლებლობის მქონე პირთა მართვის ქვეშ მყოფი ან მათი გადამყვანი 

ავტომანქანის პარკირებისთვის განკუთვნილი პარკირების ადგილის დაკავება 

წარდგენილია დადგენილების პროექტი თვითმმართველი ქალაქის – ბათუმის 

საკრებულოს 2010 წლის 15 ოქტომბრის №25 დადგენილებაში ცვლილების თაობაზე, 

რომლის არსსაც წარმოადგენს სათანადო საცნობი ნიშნის გაცემა, რაც ხსენებული 

პარკირებით სარგებლობის საფუძველი გახდება. შესაბამისად, შესაძლებელი ამ პირთა 

იდენტიფიკაცია, რაც იძლევა საშუალებას, რომ აღნიშნული პირები გათავისუფლდნენ 

პარკირების საფასური გადახდისაგან მხოლოდ ამისათვის გამოყოფილ ადგილებზე.  



პროექტის მიზანია „თვითმმართველი ქალაქის - ბათუმის ტერიტორიაზე 

პარკირების საერთო ადგილებით და პარკირების სპეციალური ადგილებით 

სარგებლობისათვის საფასურის დადგენის შესახებ“ თვითმმართველი ქალაქის  

ბათუმის საკრებულოს 2013 წლის 28 თებერვლის დადგენილებაში ცვლილების შეტანა 

და შეზღუდული შესაძლებლობის მქონე პირთა გათავისუფლება ამ პირთა მართვის 

ქვეშ მყოფი ან მათი გადამყვანი ავტომანქანის პარკირების საფასურისგან ამისათვის 

გამოყოფილ ადგილზე პარკირებისას. 

პროექტის სამართლებრივ საფუძვლებს წარმოადგენს საქართველოს ორგანული 

კანონი „ადგილობრივი თვითმმართველობის კოდექსი“ საქართველოს ორგანული 

კანონი „ნორმატიული აქტების შესახებ“. 

პროექტის მიღება არ გამოიწვევს მუნიციპალიტეტის ბიუჯეტიდან დამატებითი 

ფინანსური რესურსის გამოყოფის აუცილებლობას.  

პროექტის განხორციელება არ მოახდენს გავლენას მუნიციპალიტეტის ბიუჯეტის 

საშემოსავლო და ხარჯვით ნაწილზე.  

ა.ბ) არსებობის შემთხვევაში, ევროკავშირის ის სამართლებრივი აქტი, რომელთან 

დაახლოების ვალდებულებაც გამომდინარეობს „ერთი მხრივ, საქართველოსა და, 

მეორე მხრივ, ევროკავშირსა და ევროპის ატომური ენერგიის გაერთიანებას და მათ 

წევრ სახელმწიფოებს შორის ასოცირების შესახებ შეთანხმებიდან“ ან ევროკავშირთან 

დადებული საქართველოს სხვა ორმხრივი და მრავალმხრივი ხელშეკრულებებიდან: 

ასეთი არ არსებობს 

ა.გ) ქალისა და მამაკაცის თანასწორობის მდგომარეობაზე კანონქვემდებარე 

ნორმატიული აქტის პროექტის მოსალოდნელი ზეგავლენის შეფასება: 

პროექტის მიღებით ქალისა და მამაკაცის თანასწორობის მდგომარეობაზე 

უარყოფითი ზეგავლენა მოსალოდნელი არ არის. 

ბ) პროექტი სხვა ნორმატიულ აქტში იმ ცვლილების შეტანის შესახებ, რომელსაც 

გამოიწვევს: 

ასეთი არ არსებობს. 

გ) საქართველოს კანონმდებლობით დადგენილი სახელმწიფო ორგანოს დასკვნა 

წარდგენილი პროექტის საქართველოს კონსტიტუციასა და უპირატესი იურიდიული 

ძალის მქონე ნორმატიულ აქტებთან შესაბამისობის შესახებ: 

საქართველოს ორგანული კანონების „ადგილობრივი თვითმმართველობის 

კოდექსი“ და „ნორმატიული აქტების შესახებ“, აგრეთვე „იმ კანონქვემდებარე 

ნორმატიული აქტების განსაზღვრის შესახებ, რომლებიც არ საჭიროებენ საქართველოს 

იუსტიციის სამინისტროს სამართლებრივ დასკვნას“ საქართველოს იუსტიციის 



მინისტრის 2011 წლის 21 ნოემბრის №149 ბრძანების თანახმად, პროექტი არ საჭიროებს 

სახელმწიფო ორგანოს წინასწარ დასკვნას. 

დ) ბავშვის უფლებრივ მდგომარეობაზე ნორმატიული აქტის ზეგავლენის 

შეფასება: 

ასეთი არ არსებობს 

ე) პროექტის ინიციატორი და წარმდგენია: 

პროექტის ინიციატორია ქალაქ ბათუმის მუნიციპალიტეტის მერი; 

პროექტის ავტორი და წარმდგენია ქალაქ ბათუმის მუნიციპალიტეტის მერიის 

ეკონომიკური განვითარებისა და მუნიციპალური ორგანიზაციების მართვის 

სამსახური. 

განმარტებითი ბარათის მომზადებაზე უფლებამოსილი პირის თანამდებობა, 

სახელი, გვარი და ხელმოწერა: 

ქალაქ ბათუმის მუნიციპალიტეტის მერიის 

ეკონომიკური განვითარებისა და  

მუნიციპალური ორგანიზაციების  

მართვის სამსახურის უფროსი                       რუსუდან ჟოჟაძე 

 


